ԱՄՓՈՓԱԹԵՐԹ
ԲՈՒՍԱԲՈՒԾՈՒԹՅԱՆ ԱՋԱԿՑՈՒԹՅԱՆ ԾՐԱԳԻՐԸ ՀԱՍՏԱՏԵԼՈՒ ՄԱՍԻՆ

	1․  ՀՀ Պետական եկամուտների կոմիտե
	14․02․2024թ․

	
	N 01/3-4/9037-2024

	ՀՀ պետական եկամուտների կոմիտեն քննարկել է «Բուսաբուծության աջակցության ծրագիրը հաստատելու մասին» Հայաստանի Հանրապետության կառավարության որոշման նախագիծը, որի վերաբերյալ հայտնում ենք, որ առաջարկություններ չկան։
	Ընդունվել է։

	2․  ՀՀ Տարածքային կառավարման և ենթակառուցվածքների նախարարություն
	14․02․2024թ․

	
	ԳՍ15․3/4738-2024

	1. Արտադրողականության բարձրացման նպատակով նախատեսված ոռոգման կաթիլային համակարգերի կիրառմամբ լոլիկի մշակության փոխհատուցում տրամադրել նաև Թալին համայնքի ֆերմերային տնտեսություններին, քանի որ համայնքի նախալեռնային գոտու բնակավայրերում՝ Արագածավանում, Արտենիում, Լուսակնում, Գետափում լոլիկի մշակությունը ևս արմատավորված է:

	Ընդունվել է։

	2․ Նախագծի աղյուսակ N 1-ում կատարել փոփոխություն և Թալին համայնքում ավելացնել նաև եգիպտացորենի մշակությունը
	Չի ընդունվել։
Համաձայն վիճակագրական կոմիտեի վերջին երեք տարիների հրապարակումների եգիպտացորենի (և՛ սիլոսի, և՛ հատիկի) մշակությունը ՀՀ Արագածոտնի մարզում գրեթե չի իրականացվում։ 

	3․ Հայաստանի Հանրապետությունում հացահատիկի սերմնաբուծության խթանման նպատակով, իրավունք վերապահել ֆերմերներին սուպերէլիտա և էլիտա վերարտադրության սերմերով ցանքի դեպքում արտադրված բերքը, սերմի արտադրության համապատասխան ընթացակարգեր (մշակության լավագույն տեխնոլոգիա, ապրոբացիա, սերմի որակական ցուցանիշներ՝ մաքրություն, ծլունակություն, տնտեսական պիտանելիություն, հավաստագրում) անցնելուց հետո, օգտագործել հաջորդ տարիների ցանքի համար՝ շարունակելով մնալ ծրագրի շահառու.
	Ընդունվել է։ 
Ծրագրով սերմերի դասերի սահմանափակում նախատեսված չէ, հետևաբար սերմնաբուծության նպատակով իրականացվող ցանքերը ևս փոխհատուցում կստանան, սահմանված ընթացակարգերի համաձայն սերմնադաշտերում ցանքի համար օգտագործվող սերմերը պետք է լինեն հավաստագրված և դրանցից ստացվող սերմերն էլ պետք է հավաստագրվեն։

	4․ Բազմամյա խոտաբույսերի ցանքի դեպքում, քանի որ առվույտը և կորնգանը հիմնականում ցանվում են ծածկող մշակաբույսերի հետ, և նախագիծը առաջարկում է փոխհատուցում տրամադրել միայն հացահատիկային մշակաբույսերի համար նախատեսված փոխհատուցվող գումարի հաշվով, առաջարկում ենք նշված գումարին ավելացնել առվույտի և կորնգանի սերմերի արժեքի մինչև 50 -ը:
	Չի ընդունվել։
Ծրագրի շրջանակներում նախատեսվում է փոխհատուցել 1 հեկտարի հաշվով կատարվող խառը ցանքերի դեպքում  հացահատիկի համար նախատեսված գումարով

	5․ Նախագծի աղյուսակ N 1-ում կատարել փոփոխություն և Աշտարակ համայնքում ավելացնել նաև առվույտի և կորնգանի մշակությունները:

	Ընդունվել է։

	6․ ծրագրին չմասնակցեն այն անձինք, որոնք ունեն հարկային պարտավորություններ հողի հարկի և գույքահարկի գծով։

	Չի ընդունվել։
Ծրագրի մասնակցության և իրականացման համար նշյալ պահանջը խոչընդոտ կհանդիսանա։ 

	7․ Հաշվի առնելով ստացվող բերքի քանակությունը և միավորի /հա/ վրա կատարված ծախսերն ու  ստացված եկամուտը,  առաջարկում ենք՝  Ծրագրի 12-րդ կետի  5-րդ ենթակետում նշված  «առվույտի մշակության յուրաքանչյուր 1 հա մակերեսի մշակության համար՝ «100000 ՀՀ դրամ»   բառերը  փոխարինել  «70000 ՀՀ դրամ» բառերով, իսկ կորնգանի համար՝ «70000 ՀՀ դրամ» բառերը   փոխարինել՝  «100000 ՀՀ  դրամ» բառերով:
	Ընդունվել է։
Ծրագրի շրջանակներում փոխհատուցման գումարը և առվույտի և կորնգանի համար 1 հա-ի հաշվով  նախատեսված է 110 հազ․ ՀՀ դրամ։

	8․ Ծրագրի 10-րդ կետի 3-րդ ենթակետում նշված աշնանացան ցորենի ցանքի  կատարման պարտադիր ժամկետը՝ «մինչև տվյալ տարվա նոյեմբերի 15-ը» բառերը փոխարինել «մինչև տվյալ տարվա դեկտեմբերի 1-ը» բառերով:
	Ընդունվել է։

	9․ Կարտոֆիլի ցանքերը սուբսիդավորելիս ներառել նաև չհավաստագրված սերմերով կատարված ցանքերը:
	Չի ընդունվել։ 
Կարտոֆիլ ծրագրով չի նախատեսվում։

	10․ Ծրագրի աղյուսակ N 1-ում նշված Գեղարքունիքի մարզի հացահատիկային մշակաբույսերի ցանկում ներառել նաև եգիպտացորենի մշակությունը:
	Չի ընդունվել։
Համաձայն ՀՀ ՎԿ հրապարակումների եգիպտացորենի ցանքատարածությունները ՀՀ Գեղարքունիքի մարզում չնչին մակերես են կազմում։

	11․ Նախագծում առաջարկվում է ներառել՝ ՀՀ տարածքում օգտագործման և հետագա բազմացման նպատակով գրանցված բույսերի սորտերի ցանկը կամ հղում անել համապատասխան այն իրավական ակտին, որոնցով թույլատրվում է իրականացնել մշակություն:
	Չի ընդունվել։
Ծրագրով սորտերի մշակության սահմանափակում նախատեսված չէ։

	12․ Ծրագրի 19-րդ կետում հստակեցնել այն փաստաթղթերի պատճեների ցանկը, որը պետք է համայնքի ղեկավարը ներկայացնի մարզպետի աշխատակազմ։
	Չի ընդունվել։
Դիմումում ներառվող անհրաժեշտ տեղեկատվությունը նշված է 13-րդ կետում, որին հղումը կատարված է 17-րդ կետում։

	13․ Ծրագրում ներառել՝ շահառուի կողմից ցորենի, գարու, վարսակի կամ կարտոֆիլի մշակության դեպքում ապահովագրության պարտադիր պայմանը։
	Չի ընդունվել։
Ներկայումս ընթացքի մեջ են «Գյուղատնտեսության ոլորտում ապահովագրական համակարգի ներդրման փորձնական ծրագրի իրականացման համար պետական աջակցության» ծրագրի իրականացման  շարունակականության ապահովմանն ուղղված քայլերը։

	14․ Ծրագրի 32-րդ կետի 1-ին ենթակետը հակասում է ծրագրի 10-րդ կետի 7-րդ ենթակետին և 15-րդ կետի 4-րդ ենթակետի պահանջներին։
	Չի ընդունվել։ 
Ծրագրի 10-րդ կետի 7-րդ և 13-րդ կետի 4-րդ ենթակետերով սահմանափակվում են միևնույն հողատարածքում միևնույն մշակաբույսի մշակության համար կատարվող ծախսերի նպատակով այլ պետական աջակցության ծրագրերից  օգտվելու հնարավորությունը,  ոչ թե ցանքտարածությունների ապահովագրության հնարավորությունը։ 

	[bookmark: _Hlk159599206]15․ 2023 թվականին կարտոֆիլի, վարսակի, գարու, ցորենի, ոլոռի բերքատվությունը բարձր է եղել և բնակչության մոտ առկա է նշված մշակաբույսերի սերմացուներ, վերոնշյալ սերմացուները ներառել պետության կողմից աջակցվող ծրագրում: Միաժամանակ առաջարկում ենք Ամասիա համայնքի վերին ենթաշրջանի (նախկին Արփի համայնք) գարնանացանի վերջնաժամկետը սահմանել մինչև հունիսի 10-ը:
	Ընդունվել է։


	[bookmark: _Hlk156467909]16․ Ծրագրի 10-րդ կետի 1-ին ենթակետում ներկայացվում է շահառուների Ծրագրին մասնակցելու կարգը, ըստ որի Ծրագրի շրջանակներում խթանվում է N 1 աղյուսակում նշված մշակաբույսերի տեսակների մշակությունը, բայց չի շեշտվում հավաստագրված սերմերով տերմինը։ Մինչդեռ Ծրագրի 18-րդ կետում հստակ նշվում է, որ շահառուները փոխհատուցում ստանալու նպատակով դիմումին կից նաև ներկայացնում են սերմերի հավաստագրերի պատճենները և սերմերի պարկերի պիտակների կամ փաթեթների բնօրինակները (սածիլների ձեռք բերման դեպքում՝ լոլիկի սերմի հավաստագիրը և սերմի փաթեթների բնօրինակները)։
      Կատարել համապատասխան հստակեցում՝ կամ 10-րդ կետի 1-ին ենթակետում՝ նշել, որ Ծրագրի շրջանակներում խթանվում է N 1 աղյուսակում նշված մշակաբույսերի տեսակների մշակությունը՝ հավաստագրված սերմերով, և կամ լրացուցիչ առաձնացնել այն մշակաբույսերը, որոնք կարող են լինել չհավաստագրված։
      Օրինակ՝ նշենք, որ կարտոֆիլի հավաստագրված տնկանյութի հետ կարող է առաջանալ խնդիր, քանի որ կարտոֆիլի մշակությամբ զբաղվող շահառուները սովորաբար օգտագործում են արտերկրից /Հոլանդիա, Շոտլանդիա, Գերմանիա/ ներկրված հավաստագրված տնկանյութի 1-ին կամ 2-րդ վերարտադրության տնկանյութ, որը հիմնականում առանց հավաստագրի է և առանց պիտակների։ 
	Չի ընդունվել։
Ծրագրի 5-րդ կետով նախատեսված է հավաստագրված սերմերով ցանքի  իրականացման դեպքում ըստ մշակաբույսերի և դրանց մշակության մակերեսի փոխհատուցում, ուստի հավաստագրված սերմերի պահանջը վերաբերում է բոլոր տեսակի մշակաբույսերին՝ հաշվի առնելով արտադրողականության բարձրացման կարևորությունը։

	17․ Նույն 10-րդ կետի 7-րդ ենթակետում Ծրագրի շահառուները նույն հողամասի վրա գյուղատնտեսական մշակաբույսերի մշակության նպատակով կարող են օգտվել նաևպետական աջակցության ծրագրի շրջանակներում ոռոգման արդիական համակարգերի ներդրման համար նախատեսված աջակցությունից, սակայն միևնույն հողատարածքում միևնույն մշակաբույսի մշակության համար չեն կարող օգտվել պետական աջակցության այլ ծրագրերից։
32-րդ կետում, որպես Ծրագրի հնարավոր ռիսկերի մեղմմանը միտված միջոցառում 1-ին ենթակետով նշվում է հացահատիկային մշակաբույսերի և կարտոֆիլի ցանքատարածությունների ապահովագրության հնարավորությունը։
     Հայաստանի Հանրապետության կառավարության 2019 թվականի հոկտեմբերի 24-ի N 1485-Լ որոշմամբ հաստատված է Գյուղատնտեսության ոլորտում ապահովագրական համակարգի ներդրման փորձնական ծրագրի իրականացման համար պետական աջակցության ծրագիրը։ Փաստացի ստացվում է, որ Բուսաբուծության աջակցության ծրագրի մասնակիցները չեն կարողանա օգտվել պետական աջակցությամբ ապահովագրումից։ Մինչդեռ այս հանգամանքը կարող է լուրջ խնդիր հանդիսանալ շահառուների համար։
      Ծրագրի շահառուներին հնարավորություն ընձեռել օգտվել նաև Գյուղատնտեսության ոլորտում ապահովագրական համակարգի ներդրման փորձնական ծրագրի իրականացման համար պետական աջակցության ծրագրից։
	Չի ընդունվել։ 
Ծրագրի 10-րդ կետի 7-րդ և 13-րդ կետի 4-րդ ենթակետերով սահմանափակվում են միևնույն հողատարածքում միևնույն մշակաբույսի մշակության համար կատարվող ծախսերի նպատակով այլ պետական աջակցության ծրագրերից  օգտվելու հնարավորությունը,  ոչ թե ցանքատարածությունների ապահովագրության հնարավորությունը։

	[bookmark: _Hlk156378071]18․ Ծրագրի N 1 աղյուսակում սահմանված են Հայաստանի Հանրապետության համապատասխան մարզի (համայնքի) տարածքում մշակվող տարբեր մշակաբույսերի տեսակները։ Արթիկ համայնքում հացահատիկային մշակաբույսերի մշակության ժամանակ լիարժեք և գրագետ ցանքաշրջանառություն ապահովող մշակաբույսերից է նաև կտավատը, հնարավորության դեպքում, N 1 աղյուսակի հատիկաընդեղեն մշակաբույսերի խմբի մեջ ներգրավել նաև կտավատը։

	Չի ընդունվել։
Հաշվի առնելով, որ պարենային անվտանգության ապահովման տեսանկյունից առավել կարևորվում են հացահատիկային և հատիկաընդեղեն մշակաբույսերը, միաժամանակ այն, որ կտավատի ցանքատարածությունները հանրապետությունում սակավ են, ներկայումս նպատակահարմար չէ ծրագրում ներառել նաև կտավատը։

	     19․ Առաջարկում ենք՝ ծրագրի նախագծով նախատեսված կորնգանի փոխհատուցման գումարը վերանայել՝ «70000 ՀՀ դրամ» գումարի փոխարեն փոխհատուցել «100000 ՀՀ դրամ» գումար:
	Ընդունվել է։


	   20․ Ներառել կադաստրային ծածկագրեր չունեցող գյուղատնտեսական նշանակության հողեր, որոնք ներառված չեն ծրագրի 15-րդ կետում։ Մասնավորապես 1992 թ.-ին նշված գյուղատնտեսական նշանակության հողերը սեփականաշնորվել են բնակիչների կողմից, բայց այլ պատճառներից ելնելով չունեն սեփականաշնորհման վկայական և տվյալ հողատարածքները չոնեն կադաստրային ծածկագրեր, ինչպես նաև կան  հողատարածքներ, երբ սեփականատերը հրաժարվել է հողակտորից, հողատարածքը մնացել է համայնքային ենթակայության և նույնպես չունի կադաստրային ծածկագիր։ Նմանատիպ խնդիրներին բախվելով տնեսվարողները չեն կարող օգտվել աջակցման ծրագրից։ Հաշվի առնելով վերոնշյալ խնդիրները առաջարկում ենք՝ նմանատիպ հողատարածքները ներառել ծրագրի 15-րդ կետում։     
	Չի ընդունվել։
Հաշվի առնելով, որ հողամասի ծածկագրերով նույնականացման չիրականացումը մեծ ռիսկեր է առաջացնում Ծրագրի իրականացման ընթացքում։

	[bookmark: _Hlk159429167]22․ Համայնքապետարանների կողմից եղել են առաջարկություններ կարտոֆիլը և աշնանացան գարին ևս ներառել  մարզի համար նախատեսվող մշակաբույսերի ցանկում։ 
	Չի ընդունվել։
Աշնանացան գարու ցանքատարածությունները ներկայումս հանրապետությունում շատ փոքր մակերեսներ են զբաղեցնում, ուստի նպատակահարմար չէ Ծրագրում ներառել։ Միաժամանակ կարտոֆիլի մշակության փոխհատուցումը ծրագրից հանվել է։

	[bookmark: _Hlk161244958]3․ ՀՀ Արդարադատության նախարարություն
	16․02․2024թ․

	
	N /27.3/6212-2024

	1.  «Բուսաբուծության աջակցության ծրագիրը հաստատելու մասին» Հայաստանի Հանրապետության կառավարության որոշման նախագծով (այսուհետ՝ նախագիծ) հաստատված Հավելվածի (այսուհետ՝ Հավելված) գլուխը անհրաժեշտ է համարակալել՝ նկատի ունենալով  «Նորմատիվ իրավական ակտերի մասին»  օրենքի 14-րդ հոդվածի 10-րդ մասը:
	Ընդունվել է։

	2. Հավելվածի 2-րդ կետով հիշատակվում է Հայաստանի Հանրապետության գյուղատնտեսության ոլորտի տնտեսական զարգացումն ապահովող հիմնական ուղղությունների 2020-2030 թվականների ռազմավարության մասին: Այս կապակցությամբ հայտնում ենք, որ հիշյալ ռազմավարությունը հաստատված է Հայաստանի Հանրապետության  կառավարության 2019 թվականի դեկտեմբերի 19-ի թիվ 1886-Լ որոշմամբ, ուստի հավելվածի 2-րդ կետում անհրաժեշտ է հղում կատարել նշված իրավական ակտի այն դրույթին, որով նախանշված են բուսաբուծության ոլորտի թիրախային ցուցանիշները:
	Ընդունվել է։

	3. Հավելվածի 15-րդ կետի համաձայն՝ Դիմումին կից շահառուն ներկայացնում է նաև այլ փաստաթղթեր, մինչդեռ պարզ չէ, թե շահառուն ինչ եղանակով է ներկայացնում դիմումը (թղթային, էլեկտրոնային), ուստի անհրաժեշտ է դիմում ներկայացնելու կարգը հստակեցնել: Նույն դիտողությունը վերաբերւմ  է Հավելվածի 18-րդ կետին, համաձայն որի՝ Շահառուները մինչև տվյալ մշակաբույսի բերքահավաքից առավելագույնը 2 ամիս առաջ փոխհատուցում ստանալու նպատակով դիմում են համայնքի կամ բնակավայրի վարչական ղեկավարին՝ դիմումում նշելով փաստացի առկա ցանքատարածության տեղը, մակերեսը (…)։

	Ընդունվել է։

	4․ Հավելվածի 15-րդ կետի 4-րդ ենթակետի համաձայն՝ դիմումին կից շահառուն ներկայացնում է հայտարարություն (հայտարարության ձևաչափը սահմանվում է համայնքի կողմից)՝ միևնույն հողակտորի վրա նույն նպատակի համար պետական օժանդակության այլ ծրագրերից օգտվելու անհնարինության մասին տեղեկացված լինելու վերաբերյալ։ Հավելվածի 17-րդ կետի համաձայն՝ Պայմանագիրը կնքվում է մեկ տարի ժամկետով, որի օրինակելի ձևը հաստատվում է Հայաստանի Հանրապետության էկոնոմիկայի նախարարի հրամանով և սույն որոշումն ուժի մեջ մտնելուց հետո 20 աշխատանքային օրվա ընթացքում հրապարակվում նախարարության կայքում (…): Հավելվածի 20-րդ կետի համաձայն՝ Համայնքի ղեկավարի հրամանով ստեղծված հանձնաժողովի (այսուհետ՝ հանձնաժողով) կողմից իրականացվում է համատարած մոնիթորինգ՝ մինչև տվյալ մշակաբույսի բերքահավաքը։ Մոնիթորինգի իրականացման կարգը մշակում և հաստատում է նախարարությունը և մինչև տվյալ տարվա ապրիլի 20-ը տրամադրում համայնքին և մարզպետարան։ Հավելվածի 21-րդ կետի համաձայն՝ (…) մոնիթորինգի դրական եզրակացությամբ շահառուների վերաբերյալ տեղեկատվությունը ներկայացնում է նախարարություն՝ նախարարության կողմից մշակված ու հաստատված համայնքին և մարզպետի աշխատակազմին տրամադրված ձևաչափով: Հավելվածի 22-րդ կետի համաձայն՝ նախարարության կողմից սահմանված կարգով իրականացում է ընտրանքային մոնիթորինգ: Վերոնշյալ կարգավորումներով նախատեսվել են լիազորություններ: Այս կապակցությամբ հարկ է  նկատի ունենալ «Նորմատիվ իրավական ակտերի մասին» օրենքի 2-րդ հոդվածի 1-ին մասի 3-րդ կետը, համաձայն որի՝    ենթաօրենսդրական նորմատիվ իրավական ակտը` Սահմանադրության և օրենքների հիման վրա և դրանց իրականացումն ապահովելու նպատակով օրենքով լիազորված լինելու դեպքում Սահմանադրությամբ նախատեսված մարմինների ընդունած նորմատիվ իրավական ակտն է, 5-րդ կետի համաձայն՝ անհատական իրավական ակտը`  նորմատիվ իրավական ակտի հիման վրա և դրան համապատասխան ընդունված գրավոր իրավական ակտն է, որը սահմանում է վարքագծի կանոն կամ առաջացնում է փաստական հետևանքներ և վերաբերում է միայն դրանում անհատապես նշված անձի կամ անձանց, 6-րդ կետի համաձայն՝ ներքին (լոկալ) իրավական ակտը`  նորմատիվ իրավական ակտի հիման վրա և դրան համապատասխան ընդունված իրավական ակտ, որը սահմանում է վարքագծի կանոն այն անձանց խմբի համար, որոնք դա ընդունող մարմնի հետ աշխատանքային, քաղաքացիաիրավական կամ վարչական հարաբերությունների մեջ են կամ օգտվում են դա ընդունող մարմնի ծառայություններից կամ աշխատանքներից: Տվյալ դեպքում նախագիծը նախատեսվում է ընդունել ներքին (լոկալ) իրավական ակտի տեսքով, ուստի նախագծով նախատեսված լիազորող նորմերի հիման վրա այլ իրավական ակտերի ընդունումը խնդրահարույց է և ունի վերանայման կարիք:
	Չի ընդունվել։
Հաշվի առնելով, որ նմանատիպ դրույթներ սահմանվել են պետական աջակցության ծրագրերը սահմանող այլ իրավական ակտերով՝ վերահսկողություն իրականացնող այլ պետական մարմինների առաջարկությունների հիման վրա։

	[bookmark: _Hlk159590911]5. Հավելվածի 15-րդ կետի 4-րդ ենթակետով անհրաժեշտ է նախատեսել բացառություն հավելվածի 10-րդ կետի 7-րդ ենթակետով նախատեսված դեպքերի համար, քանի որ նշված ենթակետի համաձայն՝ ծրագրի շահառուները նույն հողամասի վրա գյուղատնտեսական մշակաբույսերի մշակության նպատակով կարող են օգտվել նաև պետական աջակցության ծրագրի շրջանակներում ոռոգման արդիական համակարգերի ներդրման համար նախատեսված աջակցությունից, սակայն միևնույն հողատարածքում միևնույն մշակաբույսի մշակության համար չեն կարող օգտվել պետական աջակցության այլ ծրագրերից։

	Ընդունվել է։

	6. Հավելվածի 16-րդ կետի համաձայն՝ Բնակավայրի վարչական ղեկավարը դիմումը ստանալուց հետո 10 աշխատանքային օրվա ընթացքում փոխանցում է համայնք, իսկ համայնքի ղեկավարը դիմումը (նաև բնակավայրի վարչական ղեկավարին դիմած շահառուների դիմումները) ստանալուց հետո 20 աշխատանքային օրվա ընթացքում շահառուի հետ կնքում է ծրագրի մասնակցության պայմանագիր (այսուհետ՝ պայմանագիր), ստեղծում շահառուների շտեմարան: 
Առաջարկում ենք նախատեսել կարգավորում, որով նշված կլինի, թե պայմանագրի կնքումը որ դեպքում է մերժվում, մերժման հիմքերի և շահառուին դրանց վերաբերյալ տեղեկացնելու եղանակի և ժամկետների մասին:

	Ընդունվել է։

	7․ Հավելվածի 19-րդ կետի համաձայն՝ Համայնքի ղեկավարը ծրագրի 13-րդ կետում նշված դիմումի և փաստաթղթերի պատճենները 10 աշխատանքային օրվա ընթացքում ներկայացնում է մարզպետի աշխատակազմ: Այս կապակցությամբ հայտնում ենք, որ եթե նշված կարգավորումը վերաբերում է շահառուների կողմից փոխհատուցում ստանալու նպատակով ներկայացված դիմումին, ապա անհրաժեշտություն կառաջանա հղումը վերանայել:

	Ընդունվել է։

	8․ Հավելվածի 22-րդ կետով նախատեսվում է, որ Մարզպետի աշխատակազմը, մշակաբույսի ցանքատարածություններում մինչև բերքահավաքը նախարարության կողմից սահմանված կարգով իրականացնում է ընտրանքային մոնիթորինգ, ընդ որում, մոնիթորինգի ընդգրկելիության նվազագույն շեմը պետք է կազմի մարզի շահառուների թվի առնվազն 15 %-ը։ Նշված կարգավորումն ունի հստակեցման կարիք, քանի որ պարզ չէ ընտրանքային մոնիթորինգի դեպքում շահառուների ընտրությունն ինչ սկզբունքով է իրականացվելու:

	 Ընդունվել է։
Մոնիթորինգը կկանոնակարգվի առանձին կարգով։

	9. Հավելվածի 24-րդ կետի համաձայն՝ Նախարարությունն ամփոփում է ծրագրի 21-րդ կետով նշված տեղեկատվությունը և մոնիթորինգի արձանագրությունները՝ դրանք ստանալուց հետո 25 աշխատանքային օրվա ընթացքում, որի արդյունքում ի հայտ եկած անճշտությունների դեպքում վերադարձվում է համայքին՝ ողջամիտ ժամկետում թերությունները շտկելու և կրկին դիմում ներկայացնելու նպատակով (…), մինչդեռ հավելվածի 21-րդ կետը վերաբերում է մոնիթորինգ իրականացնելուն, մոնիթորիգի արդյունքներին և մոնիթորինգի արդյունքում ստացված դրական եզրակացությանը, սակայն չի նախատեսում մոնիթորինգի արձանագրությունների վերաբերյալ կարգավորում: Վերոգրյալը հիմք ընդունելով անհրաժեշտ է նշված կարգավորումները վերանայել: 
Միաժամանակ գտնում ենք, որ հիշյալ կարգավորման մեջ կիրառված «ողջամիտ ժամկետում» ձևակերպումն ունի վերանայման կարիք և անհրաժեշտ է հստակ ժամկետ սահմանել համայնքի կողմից անճշտությունները վերացնելու համար:

	Ընդունվել է։

	10.  Հավելվածի 29-րդ կետում կիրառված «մինչև տվյալ» բառերն անհրաժեշտ է հանել, քանի որ կիրառվել են երկու անգամ:

	Ընդունվել է։

	11. Հավելվածի 31-րդ կետի ենթակետերի համարակալումն անհրաժեշտ է վերանայել, մասնավորապես «3)» թիվը փոխարինել «4)» թվով:

	Ընդունվել է։

	12․ Հավելվածի 33-րդ կետի 2-րդ ենթակետի համաձայն՝ (…) 2026 թվականին ծրագրի բյուջեն կկազմի շուրջ 1․545 մլրդ ՀՀ դրամ, որի գնահատման համար հիմք են հանդիսացել 2025 թվականին 15 000 հա աշնանացան ցորենի մշակության համար փոխհատուցվող գումարները (1,5 մլրդ ՀՀ դրամ) և համայնքներին մոնիթորինգի իրականացման համար տրվող գումարները (հաշվարկվել է փոխհատուցվող գումարի 3․0 %-ը` շուրջ 45 մլն դրամ): Այս կապակցությամբ հարկ է նկատի ունենալ Հավելվածի 7-րդ կետը, համաձայն որի՝ Ծրագիրը նախատեսվում է իրականացնել 2024-2025 թվականներին և այն կընդգրկի Հայաստանի Հանրապետության բոլոր մարզերը, ուստի հիշյալ նախագծի շրջանակում այն չի կարող նախատեսվել 2026 թվականի համար:

	Ընդունվել է։

	13. Ծրագրին կից 1-7 աղյուսակները անհրաժեշտ է համարակալել, նկատի ունենալով «Նորմատիվ իրավական ակտերի մասին» օրենքի 14-րդ հոդվածը:

	Ընդունվել է։

	[bookmark: _Hlk159842708]4․ Պետական վերահսկողական ծառայությունը
	16․02․2024թ․

	
	N Ե/324-24թ․

	Պետական վերահսկողական ծառայությունը 2024 թվականի փետրվարի 6-ի թիվ 01/23546-2023 գրությամբ ներկայացված՝ «Բուսաբուծության աջակցության ծրագիրը հաստատելու մասին» ՀՀ կառավարության որոշման նախագծի վերաբերյալ առաջարկություններ և դիտողություններ չունի:



	
Ընդունվել է։



	5․ ՀՀ ֆինանսների նախարարություն
	26․02․2024թ․

	
	N 01/9-2/4272-2024

	1. Ծրագիրը նախատեսվում է իրականացնել 2024-2025թթ.՝ հացահատիկային, հատիկաընդեղեն մշակաբույսերի, լոլիկի, կարտոֆիլի և բազմամյա խոտաբույսերի (առվույտ, կորնգան) համախառն արտադրանքի ավելացումն ապահովելու նպատակով նշված մշակաբույսերի ցանքատարածությունները յուրաքանչյուր տարի ավելացնել շուրջ 32.3 հազ. հեկտարով, որի համար առաջարկվում է մասնակի փոխհատուցելով վերջիններիս մշակության համար կատարվող ծախսերը, մասնավորապես՝ հացահատիկային մշակաբույսերի (բացառությամբ` եգիպտացորենի) մշակության համար կատարվող ծախսերի 28.5 %-ը, հատիկաընդեղեն մշակաբույսերի և եգիպտացորենի մշակության համար` 30 %-ը, կարտոֆիլի և լոլիկի համար՝ 10 %-ը, բազմամյա խոտաբույսերի համար` 15 %-ը)։ Ընդ որում Ծրագրի շրջանակում յուրաքանչյուր շահառուի կողմից մշակվող ցանքատարածությունների հանրագումարը չի կարող գերազանցել 100 հա-ը և փոխհատուցման առավելագույն գումարը՝ 20.0 մլն դրամը:
Այս կապակցությամբ, նկատի ունենալով նմանատիպ ծրագրերի (մասնավորապես՝ ՀՀ-ում աշնանացան ցորենի արտադրության խթանման 2022թ. պետական աջակցության ծրագրի) նախադեպերը, որոնց գործողության ժամկետը սահմանվել է 1 տարվա համար և նկատի ունենալով իրականացված ծրագրի արդյունքում ապահովված ընդհանուր արդյունավետությունը (ապահովված ցանքատարածություններ, ներքին պահանջարկի մասնակի ապահովում, տեղական արտադրության ցորենի ծավալների և տնտեսավարող սուբյեկտների եկամուտների ավելացում, տեղական արտադրության արդյունքում գների նվազում և այլն), գտնում ենք նպատակահարմար Ծրագիրը դիտարկել որպես փորձնական և գործողության ժամկետը սահմանել 1 տարվա համար:
Բացի այդ բացահայտման հարիք ունի, թե ինչ սկզբունքով են գնահատվել մշակաբույսերի մշակության համար նախատեսված ծախսերի փոխհատուցման տարբեր չափերը (տրամադրվող փոխհատուցման ըստ մշակաբույսերի առաջարկվող տարբերակված տոկոսադրույքները) կամ որևէ մշակաբույսի ավելի շատ խթանելու անհրաժեշտությունը (արդյո՞ք փոխհատուցման չափը սահմանելիս հաշվի է առնվել մշակաբույսերի ինքնաբավության մակարդակը, արտաքին շուկաներում վերջիններիս նկատմամբ պահանջարկը, ՀՀ բնակլիմայական պայմանները և այլն): 
Ընդ որում, քանի որ Ծրագրի ընդունումը հիմնավորվել է գյուղատնտեսական մշակաբույսերի ցանքատարածությունների ավելացման անհրաժեշտությամբ և նախատեսվում է Ծրագրի գործողության ընթացքում փոխհատուցում տրամադրելու միջոցով մշակվող վարելահողերն ավելացնել 64.6 հազ. հա-ով (ծրագրի 34-րդ կետի 1-ին ենթակետ), բացահայտման կարիք ունի նաև թե ինչպես է գնահատվելու տարեկան ընդհանուր մշակված վարելահողերի տարածքի մեջ փոխհատուցման արդյունքում շրջանառության մեջ ներառված նոր վարելահողերի տարածքը (համոզված լինելու համար, որ Ծրագիրը ծառայելու է նպատակին և փոխհատուցումը տրամադրվելու է միայն շրջանառության մեջ ներառված նոր վարելահողերի համար), նկատի ունենալով, որ օրինակ 2022թ. հացահատիկային և հատիկաընդեղեն մշակաբույսերի ցանքատարածությունները կազմել են 114.4 հազ. հա և Ծրագրով նախատեսվումն է այն ավելացնել ևս 56.0 հազ. հա-ով:

	
Ընդունվել է։

	2. Հարկ է նշել, որ ՀՀ-ում ինտենսիվ այգեգործության զարգացման, արդիական տեխնոլոգիաների ներդրման և ոչ ավանդական բարձրարժեք մշակաբույսերի արտադրության խթանման պետական աջակցության 2021-2025 թվականների ծրագրով (ՀՀ կառավարության 03.06.2021թ. N927-Լ որոշում), արդեն իսկ աջակցություն է նախատեսվել եգիպտացորենի և հատիկաընդեղեն մշակաբույսերի մշակության համար տրամադրվող վարկերի տոկոսադրույքների սուբսիդավորման տարբերակով, ընդ որում հատիկաընդեղեն մշակաբույսերի մշակության համար տրամադրվող վարկերի տոկոսադրույքները, ի տարբերություն նշված ծրագրով սահմանված սուբսիդավորման 9 տոկոսային կետի, նախատեսվում է սուբսիդավորել ավելի բարձր՝ 12 տոկոսային կետով: Այս պարագայում բացահայտման կարիք ունի Ծրագրում տվյալ մշակաբույսերի գծով դարձյալ օժանդակություն (փոխհատուցում) տրամադրելու անհրաժեշտությունն ու նպատակահարմարությունը:
	Չի ընդունվել։
ՀՀ կառավարության 03.06.2021թ. N927-Լ որոշումով  հատիկաընդեղեն մշակաբույսերի մշակության համար նախատեսվում է վարկային տոկոսադրույքների սուբսիդավորում, իսկ ներկայացվող նախագծով՝ ծախսերի մասնակի փոխհատուցում, որն էլ պայմանավորված է վերոնշյալ մշակաբույսի ինքաբավության ցածր մակարդակով։

	3. Ծրագրով գյուղատնտեսական մշակաբույսերի ցանքատարածությունների ընդլայնումը և որոշ մշակաբույսերի ցանքերի իրականացումը խթանելուց բացի, սահմանվել է նաև արտադրողականության բարձրացման անհրաժեշտությունը, սակայն չի ներկայացվել համապատասխան վերլուծություն յուրաքանչյուր մշակաբույսի գծով միջին բերքատվության ակնկալվող ավելացման վերաբերյալ:
	Ընդունվել է մասնակի։
Բերքատվությունը կավելանա, քանի որ ցանքերը պետք է իրականացվեն  միայն հավաստագրված սերմերով և շահառուները կստանան համապատասխան մասնագիտական խորհրդատվություն։

	4. Ծրագրի 11-րդ կետի համաձայն յուրաքանչյուր շահառուի կողմից կատարված ծախսերի փոխհատուցման գումարը հաշվարկվում է՝ ելնելով տվյալ մշակաբույսի ցանքատարածության 1 հա մակերեսի համար կատարվող միջին շուկայական ընդհանուր ծախսերի նախատեսված գումարից (հաշվարկման համար հիմք են հանդիսանում ՀՀ մարզերից հարցումների արդյունքում ճշտված հանրապետության միջին շուկայական գները): Այս կապակցությամբ հայտնում ենք, քանի որ Ծրագիրը նախատեսվում է իրականացնել 2024-2025թթ․, բացահայտման կարիք ունի արդյո՞ք Ծրագրում ամրագրված փոխհատուցման չափերը յուրաքանչյուր տարի ենթակա են վերանայման՝ հաշվի առնելով, որ ծախսերը շուկայական գների տատանումներից կախված կարող են փոփոխվել։

	Ընդունվել է մասնակի։
Փոխհատուցման գումարը հաշվարկվել է՝ ելնելով տվյալ մշակաբույսի ցանքատարածության մեկ հեկտար մակերեսի համար կատարվող հիմնական աշխատանքների համար նախատեսված ծախսերի միջին շուկայական գներով (հաշվարկման համար հիմք են հանդիսանում Հայաստանի Հանրապետության մարզերից հարցումների արդյունքում ճշտված հանրապետության միջին շուկայական գները)։ Հիմք է ընդունվել վերջին 3 տարվա աշխատանքների գնային տվյալները։

	5. Ծրագրի 18-րդ կետով սահմանվել է, որ գյուղատնտեսական նշանակության հողերի մշակման համար փոխհատուցում ստանալու նպատակով շահառուն պետք է ներկայացնի սերմերի հավաստագրերի պատճենները և սերմերի պարկերի պիտակների կամ փաթեթների բնօրինակները: Հաշվի առնելով, որ Ծրագրի մեկնարկը 2024թ․ ապրիլից, անհրաժեշտ է պարզաբանել, թե ինչպե՞ս է իրականացվելու կամ արդյոք տրամադրվելու է փոխհատուցում այն շահառուներին, ովքեր արդեն իսկ միչև Նախագծի ընդունումը ձեռք են բերել սածիլներ առանց հավաստագրերի կամ վերջինիս որակը հավաստող այլ փաստաթղթերի:

	Չի ընդունվել։
Ծրագրից կարող են օգտվել այն հողօգտագործողները, որոնք ցանք կիրականացնեն միայն հավաստագրված սերմերով։

	[bookmark: _Hlk156473483]6. Ծրագրի 34-րդ կետի 1-ին ենթակետի համաձայն Ծրագրի իրականացման արդյունքում մշակվող վարելահողերի տարածքները կավելանան 64.6 հազ. հա-ով, այդ թվում, հացահատիկային և հատիկաընդեղեն մշակաբույսերի ցանքատարածությունները՝ 56.0 հազ. հա-ով (աշնանացան հացահատիկային մշակաբույսերը՝ 30.0 հազ. հա-ով, գարնանացան հացահատիկային մշակաբույսերը` 20.0 հազ. հա-ով, որից եգիպտացորենը` 2.0 հազ. հա-ով, հատիկաընդեղեն մշակաբույսերը` 4.0 հազ. հա-ով), լոլիկինը՝ 2.0 հազ. հա-ով, կարտոֆիլինը՝ 2.6 հազ. հա-ով, բազմամյա խոտաբույսերինը` 4.0 հազ. հա-ով: Այս կապակցությամբ հայտնում ենք, որ լրացուցիչ պարզաբանման և հիմնավորման կարիք ունի մշակվող վարելահողերի մակերեսի աճի նման գնահատումը, արդյոք հաշվի են առնվել ՀՀ բնակալիմայական պայմանները, ներկայիս աշխարհաքաղաքական լարվածությունների պայմաններում սահմանամերձ բնակավայրերում առկա գյուղատնտեսական հողերի մշակման անհնարինությունը կամ ռիսկայնությունը, ինչպես նաև Ծրագրով նախատեսված մնացած ծախսերի իրականացման համար ՀՀ գյուղացիական տնտեսությունների մոտ ռեսուրսների (մարդկային և ֆինանսական) առկայությունը և այլն:
	Ընդունվել է մասնակի։
Հաշվի է առնվել բնակլիմայական պայմանները՝ գյուղատնտեսական գոտիականությունը, իսկ ինչ վերաբերում  է սահմանամերձ համայքներում գյուղատնտեսական նշանակության հողերի մշակությանը՝ այն միշտ էլ ռիսկային է։
Հողօգտագործողների կողմից մշտապես ստացվում են առաջարկություններ պետական աջակցություն ստանալու վերաբերյալ։ 

	7. Ծրագրի համաձայն (33-րդ կետի 4-րդ ենթակետ) Ծրագրի շրջանակում հանրապետությունում ըստ մշակաբույսերի ցանքատարածությունների մակերեսի սահմանափակում նախատեսված չէ, ուստի ցանքատարածությունների մակերեսը կարող է գերազանցել Ծրագրի շրջանակում գնահատված մակերեսը: Հաշվի առնելով վերոգրյալը՝ հայտնում ենք, որ բացահայտման կարիք ունի, թե ցանքատարածությունների մակերեսի Ծրագրով գնահատված չափը գերազանցելու պարագայում ի՞նչ աղբյուրներից և ինչպե՞ս է իրականացվելու ֆինանսավորումը:
Բացի այդ, պարզաբանման կարիք ունի, թե արդյոք Ծրագրով սահմանված փոխհատուցման տրամադրման համար հիմք են համարվում միայն քանակական ցուցանիշները (մշակված հողատարածքի մակերես, մշակաբույս և այլն), թե հաշվի է առնվելու նաև ստացված բերքի որակը (օրինակ` շահառուներից մեկը օգտագործել է բարձր որակի սերմեր և պարարտանյութեր՝ ավելի շատ ծախսեր կատարելով և այլն, այնինչ մյուս շահառուն նույն մակերեսով հողատարածքի մշակման համար օգտագործել է առավել մատչելի և որակապես զիջող սերմեր, պարարտանյութեր, այսինքն երկու շահառուներն էլ նույն մակերեսով հողատարածքի վրա տարբեր ծախսեր իրականացնելու և տարբեր որակի բերք ստանալու պարագայում արդյո՞ք ստանալու են նույնաչափ փոխհատուցում և եթե՝ ոչ, ապա ինչպե՞ս է նախատեսվում իրականացնել որակի նկատմամբ վերահսկողությունը): Այս կապակցությամբ, առաջարկում ենք Ծրագրով նախատեսված մոնիթորինգի համար սահմանել գնահատման չափանիշ, մասնավորապես՝ սերմերի ծլարձակման մակարդակը %-ով:
	Ընդունվել է մասնակի։
Ծրագրով նախատեսվում է ցանքը իրականացնել բացառապես հավաստագրված սերմերով, իսկ ինչ վերաբերում է սերմի որակին՝ եթե սերմերը չեն համապատասխանում ցանքային պիտանելությանը, այն որպես սերմ չի կարող ծառայել; 

	8. Առաջարկում ենք, մոնիթորինգի իրականացման համար, Ծրագրով առաջարկվող համայնքի ղեկավարի հրամանով ստեղծվող հանձնաժողովի կազմում նախատեսել նաև ՀՀ կառավարության տվյալ ոլորտի լիազոր մարմնի ներկայացուցչի թեկնածությունը՝ շահերի բախման ռիսկը նվազեցնելու նպատակով:
	Ընդունվել է մասնակի։
Լիազոր մարմնի ներկայացուցիչը կմասնակցի ՀՀ մարզպետարանների կողմից իրականացվող մոնիթորինգի աշխատանքներին։


	9. Ծրագրի 27-րդ կետով սահմանված հետվերադարձման պահանջ առաջանալու դեպքում՝ շահառուի կողմից գումարները չվճարելու պարագայում, դատական գործընթացների և գումարների հետ վերադարձման ժամկետների երկարաձգումներից խուսափելու նպատակով՝ առաջարկում ենք դիտարկել արտադատարանական կարգավորման մեխանիզմներ:
	Չի ընդունվել։
Դատական կարգով իրավունքների պաշտպանություն նախատեսելը ծրագրի շրջանակներում առավել հուսալի, արդյունավետ և երաշխավորված է դարձնում գումարների հետ վերադարձման ընթացակարգը։

	10. Եղանակային անբարենպաստ պայմանների հետևանքով բերքի կորուստի ռիսկը մեղմելու նպատակով, առաջարկում ենք Ծրագրում դիտարկել բերքի ապահովագրության պահանջ՝ հաշվի առնելով այն հանգամանքը, որ առնվազն հացահատիկային մշակաբույսերի և կարտոֆիլի ցանքատարածությունների համար 2019թ.-ից ՀՀ-ում իրականացվում է գյուղատնտեսության ապահովագրության պիլոտային ծրագիրը:
	Չի ընդունվել։
Ներկայումս ընթացքի մեջ են «Գյուղատնտեսության ոլորտում ապահովագրական համակարգի ներդրման փորձնական ծրագրի իրականացման համար պետական աջակցության» ծրագրի իրականացման  շարունակականության ապահովմանն ուղղված քայլերը։

	11. Հարկ է նշել, որ ՀՀ 2024թ. պետական բյուջեով ՀՀ-ում գյուղատնտեսական մշակաբույսերի տարածքների ավելացումը խթանելու նպատակով ՀՀ 2024թ. պետական բյուջեով 1187 ծրագրի 12017. Գյուղատնտեսական մշակաբույսերի մշակության խթանման նպատակով տրամադրվող նպատակային վարկերի տոկոսադրույքների սուբսիդավորում միջոցառման շրջանակներում նախատեսվել է 1.701 մլրդ դրամ (ընդ որում ոչ թե ծախսերի մասնակի փոխհատուցման այլ վարկերի տոկոսադրույքների սուբսիդավորման նպատակով), այնինչ Ծրագրի 2024թ. բյուջեն ներկայացվել է 2.143 մլրդ դրամ: 
Ելնելով վերոգրյալից առաջարկում ենք ՀՀ կառավարությունում քննարկումների արդյունքում Նախագծի ընդունելի համարվելու դեպքում Ծրագրի բյուջեն համապատասխսնեցնել ՀՀ 2024թ. պետական բյուջեով նախատեսված գումարին:
	Ընդունվել է։


	6․ ֆինանսատնտեսական նախարարական կոմիտեի նիստ
	12․03․2024

	
	

	1․ Նպատակահարմար ենք համարում ներկայացնել համապատասխան տեղեկատվություն՝ ՀՀ-ում հացահատիկային, հատիկաընդեղեն մշակաբույսերի, բազմամյա խոտաբույսերի (առվույտ, կորնգան) համախառն արտադրանքի աճի (նվազման) դինամիկայի վերաբերյալ (առնվազն վերջին 5 տարիների տվյալներով), ինչպես նաև իրականացված պետական ծրագրերի ծախսարդյունավետության հաշվարկ՝ ըստ մարզերի:   

	Ընդունվել է մասամբ։
Նախագծի հիմնավորման մեջ համեմատություն է ներկայացված։

	2․ Ծրագրի 2-րդ կետի համաձայն՝ «Հայաստանի Հանրապետությունում առկա են գյուղատնտեսական մշակաբույսերի ցանքատարածությունների ընդլայնման և միջին բերքատվության  բարձրացման մեծ հնարավորություններ»: Այս մասով առաջարկում ենք ներկայացնել համապատասխան ցուցանիշներ, ինչպես նաև ամրագրել 2024-2025 թվականներին հացահատիկային, հատիկաընդեղեն մշակաբույսերի, բազմամյա խոտաբույսերի (առվույտ, կորնգան) համախառն արտադրանքի ավելացման թիրախային ցուցանիշներ: 

	Չի ընդունվել։
Հաշվի առնելով, որ համաձայն ՀՀ հողային ֆոնդի հաշվեկշռի համաձայն հանրապետությունում վարելահողերի մակերեսը կազմում է շուրջ 443 000 հա, իսկ համաձայն 2023 թվականին հրապարակված  ՀՀ ՎԿ տվյալների մշակվում են շուրջ  212 000 հեկտար , ուստի վերոնշյալ թվերը փաստում են, որ ցանքատարածությունների ընդլայնման մեծ հնարավորություններ կան։ Որպես ծրագրի ակնկալվող արդյունք ներկայացված են ծրագրի արդյունքում ավելացող ցանքատարածությունների մակերեսը և համախառն արտադրանքի ծավալը։

	3․ Լրացուցիչ հիմնավորման կարիք ունի Ծրագրի 8-րդ կետը, որի համաձայն՝ «Ծրագրի շահառու կարող է հանդիսանալ մինչև 100 հա (ներառյալ) մակերեսով  գյուղատնտեսական նշանակության հողերի վրա մշակություն իրականացնող տնտեսավարողը»: Այս կապակցությամբ առաջարկում ենք սահմանված ցուցանիշը նվազեցնել՝ մինչև ծրագրի մեկնարկային տարվա արդյունքների ամփոփումն ու Ծրագրի արդյունավետության գնահատումը:  

	Չի ընդունվել։
Հաշվի առնելով հողերի միավորման կարևորություն, մշակության արդյունավետության բարձրացումը նպատակահարմար է հնարավորություն տալ մեծ միավոր հողակտրորների վրա ցանքերի իրականացման համար։

	4․ Ծրագրի 18-րդ կետի համաձայն՝ «համայնքի ղեկավարի հրամանով ստեղծված հանձնաժողովի կողմից իրականացվում է համատարած մոնիթորինգ՝ մինչև տվյալ մշակաբույսի բերքահավաքը։ Մոնիթորինգի իրականացման կարգը մշակում և հաստատում է նախարարությունը և մինչև տվյալ տարվա ապրիլի 20-ը տրամադրում համայնքին և մարզպետարան», իսկ 20-րդ կետի համաձայն՝ «մշակաբույսի ցանքատարածություններում մինչև բերքահավաքը՝ մարզպետի աշխատակազմը նախարարության ներկայացուցչի մասնակցությամբ իրականացնում է ընտրանքային մոնիթորինգ, ընդ որում, մոնիթորինգի ընդգրկելիության նվազագույն շեմը պետք է կազմի մարզի շահառուների թվի առնվազն 20 %-ը»։ 
Այս կապակցությամբ հայտնում ենք, որ Ծրագրով նախատեսված մոնիտորինգի համակարգը կարող է Ծրագրի արդյունավետության տեսանկյունից առաջացնել բազմաթիվ ռիսկեր և ունի վերանայման կարիք: 
Բացի այդ, նպատակահարմար ենք համարում, որպեսզի Էկոնոմիկայի նախարարության կողմից յուրաքանչյուր տարվա արդյունքներով իրականացվի Ծրագրի արդյունավետության գնահատում (այս մասով առաջարկում ենք Ծրագրում նախատեսել համապատասխան դրույթ):  

	Ընդունվել է մասամբ։
 Համատարած մոնիթորինգը նախատեսված է իրականացնել համայնքների կողմից, իսկ ՀՀ մարզպետարանները չունեն համապատասխան ռեսուրսներ՝ կրկնակի համատարախ մոնիթորինգի իրականացման համար։
Միաժամանակ Ծրագիրը լրամշակվել է և նախատեսվում է իրականացնել միայն 2024 թվականին։

	7․ ՀՀ Արդարադատության նախարարություն

	1.  «Բուսաբուծության աջակցության ծրագիրը հաստատելու մասին» Հայաստանի Հանրապետության կառավարության որոշման նախագծով (այսուհետ՝ նախագիծ) հաստատված Հավելվածի (այսուհետ՝ Հավելված) 3-րդ, 10-րդ կետի 3-րդ ենթակետով, 11-րդ կետի 3-րդ ենթակետով կիրառվել է «բազմամյա խոտաբույսեր» ձևակերպումը, մինչդեռ աղյուսակ 9-ի վերնագրում նշվել է «բազմամյա կերային մշակաբույս» ձևակերպումն, ուստի անհրաժեշտ է  վերոնշյալ կարգավորումների և աղյուսակի նշված ձևակերպումները համապատասխանեցնել միմյանց:

	Ընդունվել է։

	2․ Հավելվածի 13-րդ կետի 3-րդ ենթակետի համաձայն՝ Դիմումին կից թղթային եղանակով, շահառուն ներկայացնում է նաև համաձայնագիր՝ ծրագրի շրջանակում շահառուի մասին տեղեկությունները նախարությանը կամ պետական կառավարման համակարգի այլ մարմնին փոխանցելու մասին: Գտնում ենք՝ հստակեցման կարիք ունի, թե ինչ ձևաչափով է ներկայացվելու համաձայնագիրը:

	Ընդունվել է։


	3․ Հավելվածի 13-րդ կետի 5-րդ ենթակետն առաջարկում ենք նախատեսել առանձին դրույթի տեսքով, հաշվի առնելով, որ այն բովանդակային առումով առանձին կարգավորում է: Բացի այդ, նշված ենթակետն առանձին դրույթի տեսքով նախատեսելու դեպքում, անհրաժեշտություն կառաջանա «սույն կետի ենթակետերով» բառերը վերանայել:
	Ընդունվել է։

	[bookmark: _Hlk161249267]4․ Հավելվածի 14-րդ կետի «13-րդ կետով» բառերից առաջ և 20-րդ կետի «18-րդ կետով» բառերից առաջ առաջարկում ենք լրացնել «Սույն կարգի» բառերը:

	Ընդունվել է։

	[bookmark: _Hlk161245793]5․ Հավելվածի 17-րդ կետի համաձայն՝ Համայնքի ղեկավարը ծրագրի 14-րդ կետում նշված պայմանագրերի պատճենները 10 աշխատանքային օրվա ընթացքում ներկայացնում է մարզպետի աշխատակազմ։ Նշված կարգավորման մեջ անհրաժեշտ է հստակեցնել, որ պայմանագրերի պատճանները ներկայացնելը մարզպետների աշխատակազմ պետք է իրականացվի պայմանագրերի կնքումից հետո 10 աշխատանքային օրվա ընթացքում:

	Ընդունվել է։

	6․ Հավելվածի 15-րդ կետի համաձայն՝ Պայմանագիրը կնքվում է մեկ տարի ժամկետով, որի օրինակելի ձևը հաստատվում է Հայաստանի Հանրապետության էկոնոմիկայի նախարարի հրամանով և սույն որոշումն ուժի մեջ մտնելուց հետո 20 աշխատանքային օրվա ընթացքում հրապարակվում նախարարության կայքում։ (…)։
Հավելվածի 18-րդ կետի համաձայն՝ Համայնքի ղեկավարի հրամանով ստեղծված հանձնաժողովի (այսուհետ՝ հանձնաժողով) կողմից իրականացվում է համատարած մոնիթորինգ՝ մինչև տվյալ մշակաբույսի բերքահավաքը։ Մոնիթորինգի իրականացման կարգը մշակում և հաստատում է նախարարությունը և մինչև տվյալ տարվա ապրիլի 20-ը տրամադրում համայնքին և մարզպետարան։ Վերոնշյալ կարգավորումներով նախատեսվել են լիազորություններ: Այս կապակցությամբ հարկ է  նկատի ունենալ «Նորմատիվ իրավական ակտերի մասին» օրենքի 2-րդ հոդվածի 1-ին մասի 3-րդ կետը, համաձայն որի՝ ենթաօրենսդրական նորմատիվ իրավական ակտը` Սահմանադրության և օրենքների հիման վրա և դրանց իրականացումն ապահովելու նպատակով օրենքով լիազորված լինելու դեպքում Սահմանադրությամբ նախատեսված մարմինների ընդունած նորմատիվ իրավական ակտն է, 5-րդ կետի համաձայն՝ անհատական իրավական ակտը`  նորմատիվ իրավական ակտի հիման վրա և դրան համապատասխան ընդունված գրավոր իրավական ակտն է, որը սահմանում է վարքագծի կանոն կամ առաջացնում է փաստական հետևանքներ և վերաբերում է միայն դրանում անհատապես նշված անձի կամ անձանց, 6-րդ կետի համաձայն՝ ներքին (լոկալ) իրավական ակտը`  նորմատիվ իրավական ակտի հիման վրա և դրան համապատասխան ընդունված իրավական ակտ, որը սահմանում է վարքագծի կանոն այն անձանց խմբի համար, որոնք դա ընդունող մարմնի հետ աշխատանքային, քաղաքացիաիրավական կամ վարչական հարաբերությունների մեջ են կամ օգտվում են դա ընդունող մարմնի ծառայություններից կամ աշխատանքներից: Տվյալ դեպքում նախագիծը նախատեսվում է ընդունել ներքին (լոկալ) իրավական ակտի տեսքով, ուստի նախագծով նախատեսված լիազորող նորմերի հիման վրա այլ իրավական ակտերի ընդունումը խնդրահարույց է և ունի վերանայման կարիք:

	Չի ընդունվել։
Հաշվի առնելով, որ նմանատիպ դրույթներ սահմանվել են պետական աջակցության ծրագրերը սահմանող այլ իրավական ակտերով՝ վերահսկողություն իրականացնող այլ պետական մարմինների առաջարկությունների հիման վրա։

	7․ Հավելվածի 26-րդ կետի համաձայն՝ Նախարարությունը մինչև տվյալ տարվա նոյեմբերի 30-ը, ուսումնասիրում է համայնքների կողմից ծրագրի 23-րդ կետով ներկայացված փաստաթղթերը, և անճշտությունների առկայության դեպքում համայնքներին առաջարկվում է 10 աշխատանքային օրվա ընթացքում կատարել համապատասխան ճշգրտումներ ու տեղեկատվություն ներկայացնել նախարարություն։ Ճշգրտումից հետո շահառուներին չփոխանցված գումարները 1-ամսյա ժամկետում ենթակա են վերադարձման ՀՀ պետական բյուջե։ Այս կապակցությամբ անհրաժեշտ է նկատի ունենալ, որ Հավելվածի 22-րդ կետի համաձայն՝ Նախարարությունն ամփոփում է ծրագրի 19-րդ կետով նշված տեղեկատվությունը և մոնիթորինգի արձանագրությունները՝ դրանք ստանալուց հետո 25 աշխատանքային օրվա ընթացքում, որի արդյունքում ի հայտ եկած անճշտությունների դեպքում վերադարձվում է համայնքին՝ առավելագույնը 20 աշխատանքային օրվա ընթացքում թերությունները շտկելու և կրկին դիմում ներկայացնելու նպատակով կամ փոխհատուցման համար նախատեսված գումարները փոխանցում համայնքների հաշվեհամարներին, ընդ որում ներկայացված փաստաթղթերի հիման վրա փոխհատուցման համար նախատեսված գումարները փոխանցվում են համայնքների հաշվեհամարներին մինչև 2024 թվականի նախավերջին աշխատանքային օրը ներառյալ։ Հավելվածի 23-րդ կետի համաձայն՝ համայնքները ծրագրի 22-րդ կետով նախատեսված գումարները ստանալուց հետո 10 աշխատանքային օրվա ընթացքում փոխանցում են շահառուների բանկային հաշվեհամարներին կամ անձը հաստատող փաստաթղթի հիման վրա բանկային կամ փոստային ծառայության միջոցով և 15 աշխատանքային օրվա ընթացքում նախարարություն են ներկայացնում վճարման ցուցակները և վճարումները հավաստող փաստաթղթերը։
Գտնում ենք, որ Հավելվածի 26-րդ կետով նախատեսված կարգավորումն ունի վերանայման կարիք՝ նկատի ունենալով, որ նախատեսված կարգավորումների արդյունքում փոխհատուցման ենթակա գումարները կարող են փոխանցվել մինչև 2024 թվականի նախավերջին աշխատանքային օրը ներառյալ, իսկ շահառուներին փոխանցումը պետք է իրականացվի այդ գումարները ստանալուց հետո 10 աշխատանքային օրվա ընթացքում, հետաբար 26-րդ կետով նախատեսված ժամկետներում շահառուներին փոխանցված կամ չփոխանցված գումարների վերաբերյալ տեղեկատվությունը դեռևս առկա չի լինելու:
Բացի այդ, անհրաժեշտ է վերանայել «մինչև տվյալ տարվա նոյեմբերի 30-ը» բառերը՝ նկատի ունենալով, որ Հավելվածի 6-րդ կետի համաձայն՝ Ծրագիրը նախատեսվում է իրականացնել 2024 թվականին և այն կընդգրկի Հայաստանի Հանրապետության բոլոր մարզերը։
	Ընդունվել է։

	8․ ՀՀ ֆինանսների նախարարություն
	13․03․2024թ․

	
	N 01/9-2/5543-2024

	1. Ծրագիրը նախատեսվում է իրականացնել 2024թ.՝ գարնանացան հացահատիկային, հատիկաընդեղեն մշակաբույսերի և բազմամյա խոտաբույսերի (առվույտ, կորնգան) համախառն արտադրանքի ավելացումն ապահովելու նպատակով նշված մշակաբույսերի ցանքատարածություններն ավելացնել շուրջ 14.3 հազ. հեկտարով, որի համար առաջարկվում է մասնակի փոխհատուցել վերջիններիս մշակության համար կատարվող ծախսերի մինչև 50 տոկոսը: Ընդ որում Ծրագրի շրջանակում յուրաքանչյուր շահառուի կողմից մշակվող ցանքատարածությունների հանրագումարը չի կարող գերազանցել 100 հա-ը, իսկ փոխհատուցման առավելագույն գումարը՝ 11.0 մլն դրամը:
Այս կապակցությամբ, բացահայտման կարիք ունի, թե ինչ սկզբունքով է սահմանվել մշակաբույսերի մշակության համար կատարվող ծախսերի փոխհատուցման չափը (50%):

	Ընդունվել է։


	2․ Ծրագրի 31-րդ կետի համաձայն ըստ մշակաբույսերի ցանքատարածությունների մակերեսի սահմանափակում նախատեսված չէ, որի արդյունքում ցանքատարածությունների մակերեսն ըստ մշակաբույսերի կարող է գերազանցել Ծրագրի շրջանակում գնահատված մակերեսը (Ծրագրի գնահատված արժեքը (1.208 մլրդ դրամ) հաշվարկվել է 14.3 հազ. հեկտարի հաշվարկի տեսանկյունից)։ Նման պարագայում ՀՀ պետական բյուջեի համար կարող են առաջանալ լրացուցիչ/չգնահատված ֆինանսական պարտավորություններ։ Այդ կապակցությամբ ֆիսկալ ռիսկերի շրջանակը սահմանափակելու նպատակով առաջարկում ենք յուրաքանչյուր շահառուի համար սահմանված մշակվող ցանքատարածությունների առավելագույն հանրագումարը (100 հա-ը) նվազեցնել՝ սահմանելով օրինակ 50 հա կամ Ծրագրում նախատեսել, որ ֆինանսավորումը կիրականացվի Ծրագրի բյուջեի շրջանակներում: 

	Չի ընդունվել։
Հաշվի առնելով, որ Ծրագրի պահանջ է սահմանված հավաստագրված սերմերով ցանքի իրականացումը, միաժամանակ հաշվի առնելով գյուղատնտեսական տեխնիկայով հագեցվածության մակարդակը, ինչպես նաև ըստ տարիների ցանքատարածությունների նվազ լինելը, ապա կանխատեսվում է, որ սահմանաչափի գերազանցումը չի կարող մեծ ռիսկեր պարունակել։

	3․ Ծրագրի նախնական տարբերակի քննարկման ժամանակ առաջարկել էինք բացահայտել Ծրագրում եգիպտացորենի և հատիկաընդեղեն մշակաբույսերի մշակության համար փոխհատուցման տարբերակով օժանդակություն տրամադրելու անհրաժեշտությունն ու նպատակահարմարությունը, նկատի ունենալով, որ ՀՀ-ում ինտենսիվ այգեգործության զարգացման, արդիական տեխնոլոգիաների ներդրման և ոչ ավանդական բարձրարժեք մշակաբույսերի արտադրության խթանման պետական աջակցության 2021-2025 թվականների ծրագրով (ՀՀ կառավարության 03.06.2021թ. N927-Լ որոշում) արդեն իսկ աջակցություն է նախատեսվել նշված մշակաբույսերի մշակության համար՝ տրամադրվող վարկերի տոկոսադրույքների սուբսիդավորման տարբերակով: Ընդ որում հատիկաընդեղեն մշակաբույսերի մշակության համար տրամադրվող վարկերի տոկոսադրույքները, ի տարբերություն նշված ծրագրով սահմանված սուբսիդավորման 9 տոկոսային կետի, նախատեսվում է սուբսիդավորել ավելի բարձր՝ 12 տոկոսային կետով: Նշվածի կապակցությամբ ամփոփաթերթում ընդամենը նշվել է, որ փոխհատուցման տրամադրումը պայմանավորված է հիշյալ մշակաբույսերի ինքնաբավության ցածր մակարդակով:
	Ընդունվել է մասամբ։

Ծրագրի 9-րդ կետի 7-րդ ենթակետի համաձայն  ծրագրով  դրված է սահմանափակում՝ այդ թվում ՀՀ-ում ինտենսիվ այգեգործության զարգացման, արդիական տեխնոլոգիաների ներդրման և ոչ ավանդական բարձրարժեք մշակաբույսերի արտադրության խթանման պետական աջակցության 2021-2025 թվականների ծրագրից օգտվելու պարագայում միևնույն մշակաբույսի մշակության համար շահառուն չի կարող օգտվել ներկայացված ծրագրից։ 

	4․ Ծրագրի 19-րդ կետում առաջարկում ենք սահմանել թե ինչն է դիտարկվում մոնիթորինգի համար որպես դրական եզրակացություն, իսկ 24-րդ կետում՝ որպես մոնիթորինգի բացասական արդյունք, բացի պայմանագրի դրույթների խախտումից (հողամասի կադաստրային ծածկագիր, մշակաբույսի տեսակի, սորտի կատարվելիք ցանքատարածության մակերես), դիտարկել նաև սերմերի ծլարձակման մակարդակը %-ով:

	Ընդունվել է մասամբ։
Ծրագրի 19-րդ կետով սահմանված մոնիթորինգի կարգով կնախատեսվի դրական եզրակացության տրամադրման պահանջները։

	[bookmark: _Hlk160447763]5․ Ծրագրի արդյունքային ցուցանիշների շարքում բացի մշակվող վարելահողերի ավելացող տարածքներից և մշակաբույսերի համախառն արտադրանքի ավելացող քանակներից առաջարկում ենք նախատեսել աճի տոկոսային ցուցանիշներ:
	Չի ընդունվել։
Հաշվի առնելով, որ 2023 թվականի պաշտոնական հրապարակումը ցանքատարածությունների և համախառն բերքի վերաբերյալ դեռևս հրապարակված չէ։

	6․  Խմբագրական առումով առաջարկում ենք Ծրագրի 9-րդ կետի 5-րդ ենթակետից հանել յուրաքանչյուր տարի և (հաշվի առնելով Ծրագրով սահմանված մեկ հեկտարի հաշվով առավելագույն փոխհատուցման գումարը՝ 11․0 մլն ՀՀ դրամ), իսկ 31-րդ կետի 2-րդ ենթակետից 2024 թվականին բառերը, 15-րդ կետում Պայմանագիրը կնքվում է մեկ տարի ժամկետով, որի բառերը փոխարինել Պայմանագրի բառով, ինչպես նաև հանել 31-րդ կետի 3-րդ ենթակետը:  
	Ընդունվել է։







